
Listaan Iti 
Panangisubli Ti 
Kalidad Ti Danum 
Idi nabaliwan ti Balakad iti Di Natalged  
a Danum, nairekomenda nga i-flush 
dagiti tuberias iti balaymo. Ti panagayus 
ti presko a danum kadagiti tubo 
iyanodna dagiti sedimento ken partikulo 
manipud kadagiti tuberiasmo. Dagitoy 
nga instruksion ket mangted kadagiti 
saggaysa nga addang iti instruksion no 
kasano nga i-flush ti tuberias iti balaymo. 

Palagip: Adda panagbaliw ti kolor 
kabayatan ti panag-flush. Manamnama 
daytoy ken saanna nga ipakita nga adda 
problema. Mabalin met nga adda gatas 
a kolor a mangipakita nga adda angin 
kadagiti linia. Usaren ti na-flush  
a danum kadagiti mula wenno kadagiti 
lugar ti landscape, no mabalin. 

 

 

Panangi-flush Iti Pagtaengam 

□ Lukatan dagiti tawa ken ridaw tapno mapalubosan  
ti bentilasion ti angin.  

□ Ikabil iti off ti balbula ti suplay iti heater ti danum,  
no mabalin. 

□ Sapulen dagiti gripo a mai-flush ken siguraduen  
a dagiti pagayusan ket nakalukat/saan a barado. 

□ Ikkaten wenno liklikan dagiti softener ken pangsagat, 
no adda.Saan nga i-flush babaen ti pangsagat. 

□ Ikkaten dagiti aerator ken screen manipud kadagiti 
gripo ken ulo iti shower. 

□ I-flush amin dagiti gripo, agraman dagiti tub ken 
shower nga usaren ti nalammiis a danum. Itodo  
a lukatan dagiti gripo iti tunggal kusina wenno  
banyo, a mangrugi iti kaasitgan a metro, lukatan iti 
amin a gripo iti kadsaaran iti baba, sakbay a mapan  
iti maikadua a kadsaaran (no adu ti tukadna a yunit). 
Apaman a maitodo a maluktan amin dagiti gripo, 
bay-an nga agayus ti danum iti di kumurang  
a 5 minuto. 

□ No iserra dagiti gripo, aramiden babaen iti baliktad 
nga urnos, mangrugi iti maikadua a kadsaaran  
(no adu ti tukadna a pagtaengan) iti kaadaywan  
a punto manipud iti metro, sakbay a mapan iti 
kadsaaran iti baba tapno aramiden ti isu met laeng. 

□ Dalusan ken ikabit manen dagiti aerator ken screen  
iti (kadagiti) gripo ken ulo iti (kadagiti) shower. 

□ Ikkaten ti kalub ti pagurnongan ti danum para iti 
tunggal kasilias sakbay nga i-flush. I-flush amin  
a kasilias ken pagandaren dagiti bidet iti di  
kumurang a 3 minuto. Isubli ti kalub ti pagurnungan 
ti danum kalpasan ti panag-flush. 

□ Lukatan manen ti balbula ti suplay iti heater  
iti danummo. 

Panangi-flush Kadagiti Appliances 

Panangi-flush 
Iti Tangke ti 
Pagidulinan 
Dadduma kadagiti kostumer ket 
mabalin nga adda tangke ti pagidulinan 
iti lugar. Nasayaat daytoy nga 
oportunidad tapno naan-anay 
a paatianan ken dalusan dagiti tangke 
ti pagidulinan iti mainum. Kalpasan ti 
panangdalus, rumbeng nga umiso ti 
pannakadisimpektar a suroten dagiti 
pagalagadan ti American Water Works 
Association (AWWA) sakbay a kargaan 
manen para iti mausar. 

Mabalin a saan a kompleto a listaan daytoy no adda 
sabali nga appliances-mo a pagidulinan/usaren ti 
mainum a danum  

□ Heater ti danum—siguraduen nga naka-off ken
napabaawan ti danum sakbay a paatianan. Paayusen
a nalaing ti danum agingga nga awan ti makitam
a sedimento manipud iti heater ti danum. Kargaan
manen ken i-on manen para iti pannakausar.

□ Pagaramid yelo—ibelleng ti agdama ken iti sumaruno
a batch, kalpasanna sukatan ti pangsagat (no adda)
ken dalusan ti pagkargaan sakbay nga usaren.

□ Refrigerator—no adda iti water dispenser iti ref-mo,
ibelleng ti sumagmamano a baso ti danum ken
sukatan ti pangsagat sakbay nga uminum manen
manipud iti dayta.

□ Dishwasher—paandaren iti maysa a siklo ti barnas
nga awan karga ti diswasher.

□ Coffee maker—ibelleng ti danum, buguan dagiti
paset a mabalinmo a bugguan, ken sukatan ti
pangsagat (no adda). Paayusan ti danum ti coffee
maker ken ibelleng dayta iti sumagmamano a daras
sakbay nga inumen manen.

□ Pitsel ti danum—ibelleng ti danum, bugguan ti
pagkargaan, ken sukatan ti pangsagat (no adda).

□ Dagiti water softener—kabayatan ti umun-una
a panag-flush iti pagtaengan, rumbeng a liklikam
ti aniaman a water softener sakbay ti panag-flush.
Apaman a nalpasaen ti panag-flush, ti softener ket
rumbeng a mapuersa a mangaramid iti napabaro
a siklo sakbay a mausar ti serbisio. No saanka a sigurado
no kasano nga aramiden ti manomano a napabaro
a siklo, kitaem ti manual ti makinkukua ti softener wenno
awagan ti agsupsuplay ti alikamen para iti tulong.

□ Dagiti humidifier, CPAP, ken dadduma a device—
ibelleng ti danum iti device ken barnasan iti nadalus
a danum.

